




Транспорт воситалари эгаларининг 
фуқаролик жавобгарлигини мажбурий 

суғурта қилиш қоидаларига  
8-ИЛОВА 

Йўл-транспорт ҳодисаси тўғрисидаги хабарномани тузиш 

СХЕМАСИ 

Босқичлар 

 

Субъектлар 

 

Тадбирлар 

 

Бажариш муддатлари 
       

1-босқич 

 

Йўл-транспорт ҳодисаси 
содир этилган икки 

транспорт ҳайдовчилари, 
суғурталовчи 

 

1. Тан жароҳати билан боғлиқ бўлмаган ҳамда 
икки транспорт воситаси тўқнашуви натижасида 
содир этилган йўл-транспорт ҳодисасида иштирок 
этган ҳайдовчилар томонидан ўзаро келишилган 
ҳолда ихтиёрий равишда икки нусхада йўл-

транспорт ҳодисаси тўғрисидаги хабарнома 
тузилади. 

2. Йўл-транспорт ҳодисаси тўғрисидаги 
хабарномани тузиш билан бир вақтнинг ўзида йўл-

транспорт ҳодисаси жойи (автотранспорт 
воситалари тўқнашган жой (вазият ўзгартирилмаган 
ҳолдаги), транспорт воситаларини фотосуратга ва 
(ёки) видеоёзувга олинади, шунингдек, транспорт 
воситаларининг шикастланган қисмларини 
фотосуратга ва (ёки) видеоёзувга туширилади. 

Ҳодиса содир этилган 
вақтда ўша жойнинг 

ўзида 

   

       

2-босқич 

 

Йўл-транспорт ҳодисаси 
содир этилган икки 

транспорт ҳайдовчилари, 
нарколог ёки масъул тиббиёт 

ходими 

 

1. Йўл-транспорт ҳодисаси тўғрисидаги 
хабарнома тузилганидан сўнг иккала ҳайдовчи 
мастлик даражасини аниқлаш юзасидан ушбу 
ҳудуддаги ёки унга яқин бўлган наркологик 
диспансер ёхуд соғлиқни сақлаш органлари 
томонидан белгиланган туман ва шаҳар даволаш-

профилактика муассасасига мурожаат қилиб, 
текширувдан ўтадилар. 

1. Ҳодиса содир этилган 
вақтдан эътиборан 4 соат 

ичида 

 

Йўл-транспорт ҳодисаси 
содир этилган икки 

транспорт воситалари 
ҳайдовчилари, экспертиза 

(баҳолаш) ўтказадиган 
ташкилот 

 

2. Жабрланувчи йўл-транспорт ҳодисаси 
натижасида ўзининг мол-мулкига етказилган зарар 
миқдорини аниқлаш мақсадида  
ўз ташаббуси билан ёки суғурталовчининг талабига 
асосан транспорт воситасини мустақил 
экспертизадан (баҳолашдан) ўтказади ва мустақил 
экспертиза натижаларини йўл-транспорт ҳодисаси 
тўғрисидаги хабарномага илова қилади. 

2. Ҳодиса содир этилган 
вақтдан эътиборан 3 иш 

кун ичида 

 

Йўл-транспорт ҳодисаси 
содир этилган икки 

транспорт ҳайдовчилари, 
суғурталовчи 

 

3. Ҳайдовчилар томонидан суғурталовчиларга 
йўл-транспорт ҳодисаси тўғрисидаги хабарномага 
қуйидаги ҳужжатлар илова қилинган ҳолда тақдим 
этилади: 

йўл-транспорт ҳодисаси жойининг 
(автотранспорт воситалари тўқнашган жойнинг 
(вазият ўзгартирилмаган ҳолдаги), транспорт 
воситаларининг фотосурати ва (ёки) видеоёзуви, 
транспорт воситаларининг шикастланган 
қисмларининг фотосурати ва (ёки) видеоёзуви; 

ҳайдовчиларнинг суғурта ҳодисасини тўғридан-

тўғри ҳал этиш тўғрисидаги аризалари; 
йўл-транспорт ҳодисаси содир бўлган жойдаги 

ёки унга яқин жойдаги наркологик диспансерда ёхуд 
соғлиқни сақлаш органлари томонидан белгиланган 
туман ва шаҳар даволаш-профилактика 
муассасасида йўл-транспорт ҳодисаси ҳақида 
хабарнома тузилган пайтдан эътиборан тўрт соат 
ичида ҳайдовчиларнинг мастлик ҳолатини аниқлаш 
бўйича тиббий текширув ўтказилганлиги 
тўғрисидаги баённома; 

йўл-транспорт ҳодисасида иштирок этган 
ҳайдовчиларнинг транспорт воситасини бошқариш 
ҳуқуқини берувчи ҳужжатларининг, транспорт 
воситалари рўйхатдан ўтказилганлиги ҳақидаги 
ҳужжатларининг кўчирма нусхалари, шунингдек, 
суғурта полисининг кўчирма нусхалари. 

3. Ҳодиса содир этилган 
вақтдан эътиборан 3 иш 

куни ичида 



       

3-босқич 

 

Суғурталовчи, экспертиза 
(баҳолаш) ўтказадиган 
ташкилот, ҳайдовчилар 

 

1. Суғурталовчи йўл-транспорт ҳодисаси 
тўғрисидаги хабарномани ҳамда тўғридан-тўғри 
зарарларни қоплаш тўғрисидаги аризани қабул 
қилганидан сўнг уни тегишли журналда рўйхатдан 
ўтказиб, ҳужжатларни текширади ҳамда 
шикастланган транспорт воситасини кўздан 
кечиради, зарурат бўлса мустақил экспертизани 
(баҳолашни) ташкил этади. 

Суғурталовчига тақдим 
этилган кундан 

эътиборан 15 календарь 
кун ичида 

 

Суғурталовчи 

 

2. Суғурталовчи йўл-транспорт ҳодисаси 
тўғрисидаги хабарномани ва унга илова қилинган 
материаллар ва ҳужжатларни кўриб чиқади ва унинг 
натижасига асосан суғурта товонини тўлашни рад 
этиш ҳақида ёки уни тўлаш ҳақида қарор қабул 
қилади ва шу билан бирга ҳайдовчиларга тегишли 
транспорт воситаларини таъмирлаш ҳамда 
утилизация қилишга рухсат беради. 

 

Суғурталовчи, ҳайдовчи 
(жабрланувчи) 

 

3. Суғурта товонини тўлаш тўғрисида қарор 
қабул қилинган тақдирда, жабрланувчининг 
суғурталовчиси суғурта товонини тўғридан-тўғри 
тўлайди, бунда суғурта товонини тўлаш билан 
боғлиқ барча харажатлар қопланади. 

3. Суғурта товонини 
тўлаш тўғрисида қарор 
қабул қилинган кундан 
эътиборан 5 иш куни 

ичида 

 

Суғурталовчилар 

 

4. Суғурта ҳодисасини тўғридан-тўғри ҳал этиш 
қўлланилганда айбдор тарафнинг суғурталовчиси 
жабрланувчининг суғурталовчисига жабрланувчига 
суғурта товонини тўлаш билан боғлиқ барча 
харажатларни қоплаб беради. 

 
 

 
 

 
 

 

4-босқич 

 

Суғурталовчи, ҳайдовчилар 

 

1. Суғурталовчи зарар етказган шахсдан 
(суғурта қилдирувчига, фуқаролик жавобгарлиги 
мажбурий суғурта шартномаси бўйича 
суғурталанган бошқа шахсга) ўзи тўлаган суғурта 
тўлови миқдорида йўл-транспорт ҳодисаси 
тўғрисидаги хабарномани ички ишлар органи 
ходимларининг иштирокисиз тузилганда 
белгиланган вақтда мастлик даражасини аниқлаш 
чорасини кўрмаган бўлса, шунингдек, 
суғурталовчига тақдим этилиши лозим бўлган 
ҳужжатларни узрли сабабларсиз ўз вақтида тақдим 
этмаган бўлса, регресс тартибида талаб қилиб олади. 

Суғурталовчига тақдим 
этилган кундан 15 иш 

кун ичида  

Суғурталовчи, ҳайдовчилар, 
ички ишлар органи 

ходимлари 

 

2. Суғурталовчи ички ишлар органи ходимларининг 
иштирокисиз тузилган йўл-транспорт ҳодисаси 
тўғрисида хабарномани кўриб чиқиш вақтида йўл-

транспорт ҳодисасида жиноят аломатлари ёки йўл-

транспорт ҳодисаси тўғрисидаги хабарномани 
расмийлаштиришни истисно этадиган ҳолатларни 
аниқлаган тақдирда, тўпланган ҳужжатларни 
тегишлилиги бўйича ҳуқуқни муҳофаза қилувчи 
органларга тақдим этади. 

 

  

 
 

 
 

 
 

 

(Қонунчилик маълумотлари миллий базаси, 28.09.2021 й., 09/21/609/0916-сон) 


